
1 TESALONAIKA

1:1
1Ye Pol ne Sailas ne Timoti ende an munon
Yisast igub igoumon yurau eng Tesalonaika

igoumon end namanimun e gumotoroun. An
Qenu ininou Tain ne Munon Aib Yisas Munon
inubersiau tari eng nob igoumon. End Qenu uyes
anubersia oau mein end igoarar.

1:2-10 Tesalonaika wuri oau apand burab igour
end Pol mismisir igoai

2 In genen anit igub ne anunumar Qenu nob
gamb igoun. 3 In anit igub Qenu ininou Tain
eng nob qamarau end bais me iet igoun. Qe-
nen nob gamb igoun end aninou oau apand eng
nonogursia qomon uber eng abari dibent igo.
Ende at ne gi genungau gomon eng mom gere-
tutnob toat 1g0umon Igo aninou misir nonogursi
ne Munon Aib qoat igoumon. 4Io, an yonou wau
ima gas ende, in imbigoun eng, Qenu angenun-
gar ne an wonou munon yurau igoarar gqamb
angereiamorei.

5 End in qob uber aninob qamb igoun eng ar
me qob suab igamau, qob eng igari [gomurur gau
geretutnob ten qamb igunei. Igari aninou oau
apand eng nonogursia nonoguretamanei. In anit
sarau ende at bune aninou inimbag imbigumon
eng.

6 End in qomon eng toat ne Munon Aib gqomon
eng gor toat igoumon. Qob eng igub toaub gamb
abari ansumungasi igour. Ego Igomurur qau

anseara bo mismisir igoumon. 7 An ende at iga-
mari munon oau apand Masedonia Akaia nob
igour eng animbag wuritrama toat igour. & An
Munon Aib qob dibes gqamb igoumon eng, qob
toau munon yurau ombur eng, Masedonia Akaia
nob end gari me isub igamau. Ue, ginam gugum
aninou oau apand eng qob suari igumirei. End ne
in sabar bo anit qob ger me qumurunei. % Qoan
in qunan animbogoub gamb isune inba mor bigu-
mon eng, ne gomon qoan aibigau qamb mogirt
wab wogub Qenu apand igomot igamau end wot
oabigumon eng gugum qamarari igub ugamirei.
10 Ne gor, an Qenu wonou wau Yisas umb igomot
der bugab Qenu ginamt irer eng bo igeser deriner
eng goat igoumon. Wau eng uma wogub Qenu
wonou bo meniamorei unum eng Yisas. Qen
geret Qenu wonou misiringet mi gugum gumutu-
maieminer gen end mismisir igoruboun.

2

2:1-12 Pol gigit Tesalonaika end sarau ebeter
end wurinob qamb igo

1To, an yonou wau ima gas ende, goan in qunan
animbogoub yaremin eng, in yarab anit sarau
ebetemin eng ar isi me isau. 2 Qoan in ginam
Pilipai end isune iningaramb git goan ba boru-
siari uter iningarer eng an mom inimbigomanei.
Ego ininou Qenu innonogursia in munon qarau
end wurit uburab me isau. Ue, in mom qigimiet
igo Qenu gob uber dibes aninob gamb igunei.
3 Qen end in qob aninob gqamb igoun eng, qob
soagensi ger me aninob gqamarau. A gen big

giyo, a anmurimar ger me gamarau. 4 Ue, Qenu
wonou inwariget aba in mom nonoguretrune gab
sarau abar gamb inimbiga qob uber gqamb igunei.
End bo see qob dibes quraun eng, munon ininou
sarau eng gab gen inimbagaiar qamb ue, Qenu
wonouin geninimbeg gamb. Wonou ininou misir
gomon eng gugum gerei igo. > An mom inim-
bigoumon eng. In gag-gag qob uber ger me aninob
gamb igoun, ue ar. In mi ger genunget wogub
sarau ar git goan big ebetigoun gi eng Qenu diban
inimbagigo. 6In munangit gen inimbagaiar qamb
giyo, a an gen inimbagaiar gqamb, a munon qei
gen inimbagaiar qamb gor ue. 7 Ego in Munon
inubersiau tari wonou imbigau yurau igoun. End
wot igub an taui mi indarar qamb qomorun eng
uber. Ego goan in anamar igoun eng, wau ber ger
unor musub (i qoat igo gas ende anamar igunei.
8In eng ansiigoun eng, in sig mom angenungar ne
Qenu gob uber eng aninob qamb igunei. Qanam
end gari ue e, in sig-sig mom angenungar ne ende
at an uput qamb in umun eng uber ende gamb.

9Io, an yonou wau ima gas ende, eng in anit
sarau gen gugum qeretutnob ebet ger omboat
igoun eng an mom goyam. Qenu qob uber aninob
gamb igoun gen end in itum woromt ininou mi
niau sarau ubune an me quguraget igamau.

10In gomon an munon oabig igoumon eng ansi
igoun eng an inimbigari ne Qenu gor inimbig
igo. In qomon eng ebet igoun eng, qomon gau
ne qoregen ar, qomon soagen ger ue. 111In gari-
gari ansi igoun eng wau ur gomon qoregen imbig
igo gas ende ansi igunei. 12 An quguragetarari
antoubar genen annonogursi igunei. An Qenu

wonou qomon eng qgoregen mom toat qib igoarar
gamb. Wonou anit ara yarari wonou bibis end
igo ne wonou ginamt end ar genen ibeibi igoarar
gamb genen ibitiri annonogursi igunei.

2:13-16 Tesalonaika wuri momnonoguret igour

end qugurau gamir end me uburab isau

13 Qanam ger in Qenut mismisir nob gamb
igoun eng ete: In Qenu gob goan aninob qumu-
rune igumon end. An gob igumon eng munangit
gob gqamarari igau gas ende ue. Qenu wonou qob
apand eng igomanei. Qob eng igub oabigumon
eng annonogursi igo. 14 Io, yonou wau ima gas
ende, an qomon abataman gas ende gari Yudia
munon eng gor ende ebetemirei. Wuri Munon
inubersiau tari Yisas wonou munon yurau burab
Qenu tenori mom igurei. An aninou munon yurau
anquguragsi igour gas ende wuri gor Yuda ende
wurisearari quguraget igurei. 15 Yuda wuri der
Munon Aib Yisas waramirei, ne qob gigit qamarau
munon igaramirei, ne in gor inqarausiaur. Qenu
qomon eng abari ibag wurisiningoar waga wuri
der munon gugum wurinob yogub igour. 16 In
munon yurau ar eng Qenu gob wurinob qumu-
rune oabig erogoriigoarar gamb oboun eng, wuri
intaisi igour. Qenu qubeieminer end wuri iet
igour. Eng at igour end wurinou qomon boru eng
aibet isa Qenu qo ibag wurit misiringetar eng ten
igo.

2:17-20 Pol Tesalonaika bo ibegeib qamb misir

igub igo

17 To, yonou wau ima gas ende, see gen piten
menman me gi gaun. Git eng apand, ego in

misir eng an in nob erogori igamau gas ende
igo. End ne in maigas ebet werei ger gab yarab
bo menman animbogoun qamb anit eabsi igoun.
18 Qen geret in yarab animbogouboun. Yonou gari
genen yar animbegeib at igoum, ego Satan mom
intaisi igo. 19 In mi eng ebet igoun eng qen geret
ininou Munon Aib Yisas bo igeser dara in meimi
bauboun? Meimit mismisiruboun? Taui qamb
meimi uber ger ba uberoruboun? An gari. 20In
anit sarau ebetigoun end an animbag-animbag in
unum dibenara mismisiruboun.

3

3:1-5 Pol Timoti imuriamor
1In yar animbogoub gamb ibitiri igoun eng igoi
seret wogub in ombur Timoti anit imurimune isa
wogub in Atens e igorub qamb misir iguminei.
2 Timoti wo in nob Qenu sarau ebet Munon inu-
bersiau tari gob uber dibes qamb qib igo, eng anit

imurimune isub irun wab ne anmusub ne ani-
nou oau apand eng nonogursi gamb imuriaminei.

3 An gei aningaramb eng abari git goan uter end
yari wurit uburab isunon. An mom imbigomanei,
Qenu inmaribigor eng, in ende insiarari in bo
uberburar qamb. 4 Qoan in anamar igo mi eng
anit dieriner end mom an irun wab ete, anamar
gamb igunei: “Qen geret ininob yogurubour.”
Eng qamb igoun eng geemben see gaumon eng.
5> End ne ye wanin baab me abau. Munon eng
go anit imurimine isub aninou oau apand eng
gab yonob qamara animbigib qamb imuriamei.
Munon anmurimar anwarlges 1go eng toat iga-
mariin anit qer omboat igoun engisiisiner gamb.

3:6-10 Timoti bo diab wurit qob sua igub Pol
mismisirarei

6 Timoti anit imuriamin eng bo se gas e diara
nob igoun. Wo diab aninou oau apand igo munon
gei wurigenungar igoumon end gob sua igoun.
Ne gor init igub mismisir igoumon eng ne an
inimbogoub gamb ibitiri igoumon eng gor qa-
mara igoun. Qamara igub in gor an animbogoub
gamb ibitiri igoun. 7Io, an yonou wau ima gas
ende, in igoun eng an oabig igoumon eng gab
in nonoguret ne sarau ebet quguraget qib igoun
eng, mi git irimanima, ende qamb in bo igomot
igamau gas ende buroun. 8 Eng ete: An mom
Munon Aib tenori mom igorunon eng, in mom
igomot igoruboun. 9 In genen anit igub ininou
Qenu mag qurt mismisir igoun. End ne Qenu
W0 eng inseara mismisiraun end genen wot uber
gamb igoun. 10 [tum woromt genen Qenu qebi
qumurune werei ger inimbiga menman animbo-
goub gqamb. Aninou oau apand eng mein bura gab
eng bo anmenimune peririeriba.

3:11-13 Polis ibegeib qamb Qenu qebi gamarei

11 Ininou tain Qenu wonou ne ininou Munon
Aib wurinou werei barsitarari yarab menman
gi guboun. 12 In misir eng, Munon Aib wonou
anseara munon (i genungau gomon eng sig-sig
mom ebet igoarar. Igo ne aninou munon banam
ne munon gugum wurimusub igoarar. In ange-
nungar igoun gas ende an gor ende abar. 13 In qge-
nungoun eng, Qenu ende at annonogursieriner.
Qen geret ininou Munon Barai Yisas wonou yurau
bo wurinob deriner gen end an munon qoregen

ne munon gau ininou Tain Qenu mag qurt end
igoruboumon.

4

4:1-8 Inqomon qoregen ubune Qenu wotreminer

1To, an yonou wau ima gas ende, see an in
Qenu gomon end mom qib igoarar gamb anim-
bigoun eng toat unum bereriigoarar. End in Yisas
unumut qob gagam mom nausi aninob quraun.
See qomon eng toat igoumon eng mom geretut-
nob mom ende at igoarar.

2Qob goan aninob gamamin eng, Yisas Munon
Barai inubersiau tari wo qiribiten igo end qob
mom nausi gqamaminei. 3 Qenu wo an munon
gau igo ne yamangar qiyo munon nob song-song
giroau eng gitab igoarar qamb sig-sig mom qe-
nunget igo. 4 End an munon gari-gari qomon
qgoregen gau end qib aninou yamangar tetemi eng
sir nob igoarar. > Munon yurau ar wuri oau naget
garig ir gib igour gas ende me abar. ¢ Qoan gomon
end in qo aninob qamaminei. Aninou munon
banam me igaramar. Ne gor me wurimurimar
gamarar. Munon Aib wo munon gomon boru
ende ebet igour eng igaramb igo. 7 Qenu wo
inqubeiamor eng gqomon boru eng toat igoarar
gamb me abau, ue. Qomon boru gitab igoarar
gamb inqubeiamorei. & End ne munon qob eng
igub mogirt wab weginer eng munangit mogirt
wab me weginerei. Qenu mogirt wab wegiba.
Qenu wonou Igomurur gau anit imurima dererei.

4:9-12 In qomon qoregen imusi oboun

9 Qob gei munon banam oabig igour eng qi
genungau qomon eng ye me aninob gemerinei.
Qenu qoan gomon eng toat igoarar gamb qo an-
imbigorei. 10 An munon Masedonia igour eng
gugum mom wuri genungar igoumon. Ego, an
yonou wau ima gas ende, qomon eng mom (e-
nen ende ebet igoarar qamb bo aninob quraun.
11 Qomon mein end igamau eng iruges nan big
igub igo ne aninou mind gqanam musub qoat
igoarar. Qob goan aninob gqamamin eng, aninou
ubent qoregen sarau baaiar. 12Ende at ne qomon
qgoregen end qib igamari munon Yisast me unum
iroau eng animbogoubour. Ende ebet an mi geret
goot me ubunanei.

4:13-18 Munon Aib bo darab inamar iriba

1310, an yonou wau ima gas ende, end munon
umumir eng maigas obounor qi eng musub ete
gomorune igar. Munon Qenu wot me oabig igour
eng wuri munon umari wurit eab ne der bugo-
munor end me qoat igour. 14 In Yisas umb wogub
bo igomot der bugamor end oabig igoun. End
Qenu Yisas im gab munon qoan oabig umumir
eng Yisas bo dara wuri der bugombour.

15 In gob see aninob gqamb igoun eng Munon
Aib wonou gob eng ete igo: Qen geret Munon Aib
bo igeser deriner gen end munon goan umburi-
amir eng wuri gigit der bugombour. Bogomari in
munon igom igoun eng qanamt. 16 Qen end Qenu
qugiab gamara ne enger baraitari eng qugiab
ara Qenu wonou ain mer eng toaimba. Toaima
Munon Aib Qenu ginam wogub deriba. Dara
munon goan Yisast oabig igo umumir eng gigit

der bugombour. 17 Qen end Munon Aib in munon
see igom igoun eng nob der bugomunor eng nob
garisi inamar waber ten iroa irab wo nob genen
bebereg igoruboun. 18 End ne aninou munon ba-
nam qob eng wurinob gqamb wurinonogursiarar.

S

5:1-11 In Munon Aib bo deriner end pisi igorun

1-2]o, an yonou wau ima gas ende, mi eng gagar
meimi gent giyo, a meimi inaun end dieriner
gi eng ye imbig igo gab me animbig gemerinei.
Aninou mom imbig igoumon eng. Munon Aib de-
riner gen eng wo munon mi urim baib gqamb itum
wobon di qib igo gas ende at deriba. 3 Qen end
wuri ete qomorubour: “See gen uber mismisir
igorun.” Ende gamarari mi wuriborusieriner eng
gand wurit yariba. Yara igunor eng yamangar
qugurau igo qoaib gqamb mogis qert aruab igo gas
ende igubour. Mi eng me wuri sorasiminerei,
geemben ende wurit yariba. 4Ego an yonou wau
ima gas ende, gen eng yariner eng an itum end
igamari gab munon mi urim baib gqamb itum qi di
igo gas ende me ebinerei, ue. 5 An munon gugum
begentigoumon. An gugum woromt munon, itum
munon ger ue. % End in munon gei inab igour
gas ende me igorun. Qenen girinet tug igo asi
gas igorun. 7 Munon itum inab igour, ne gor ya
uter nub eng itum nub igour. 8 In woromt munon
end asi ten igorun. Oabig gitoubau qomon eng
yomigas ende opuriigorun. A Qenuinamaririner
gamb goat igo eng, tabi qumurimau gas ende at
igorun. 9 Qenu inmaribigor eng, Yisas Munon

inubersiau tari wo bo dara Qenu init misiringet
iningaramba qamb wot yarimar qamb ue. In
genen mismisir igomot igoarar qamb. 10Qoan wo
umor end inmusuorei. End in igom igorun qiyo
a umun eng wo deriner gen end erogori bebereg
igoruboun. 11 End ne an gari-gari qob uber, misir
uber eng aninou munon banam wurinob qamb
wurinonogursiarar. See at igoumon gas ende at
igoarar.

5:12-28 Pol gen sasam wuri irun wab qamarei

12 To, an yonou wau ima gas ende, in bo
ete aninob qumurunei igar: sarau munon anit
sarau baab igour eng an wuri qob qamarari
igatarar. Munon Aib wonou munon baraitari eng
wurimaribigor eng an anamar igo annonogursi
igoarar gqamb. 13 Sarau bounor end wurit igub
misir gari big wuriqenungaiar. Ende at aninou qi
banamsi igoarar.

14 Jo, an yonou wau ima gas ende, an munon
iet gib igour eng, wuri irun warari igunor, ne
munon yari igour eng wurinonogursi ne munon
ger gagam ue eng wurimusub ende at gqomon
mein end munon gugum oramar igoarar.

15 Munon qei ansumungasiari ibag an me
tauimar. Qen gugum gomon uber gas munon
banam wurisirbig ne munon ar gugum gor ende
sig.

16-17 Qenen mismisir ne Qenut genen qebi gamb
igoarar. 18 An munon inubersiau tari Yisas mom
tenori igo qomon eng ende abar qamb Qenu qe-
nunget igo. End mi gugum ba Qenut uber qamb
igoarar.

19 Jgomurur qau oau anmeni igo eng me
taisiarar. 20 Wo munon ger oau menima Qenu
gob gigit aninob qamara gab eng me mogirt wab
wagar. 2122 Ego qob gugum musub gereimar.
Uber gab misirt bigar, a boru gab aisiari an wogub
isiner.

23 Oau mein eng Qenut igo init der igo. End
Wwonou anseara munon gau igoarar. Aninou misir
ne oau ne git goan eng musub igama an uber
igoruboumon. Igamari Munon Aib Yisas Munon
inubersiau tari bo darab git goan gobir ar anim-
begeiba. 2¢Qenu anmaribigor eng qoregen ar, end

ende ebeiba. _ o
25]Jo, an yonou wauima gas ende, init igub Qenu

simot eari inmoromsieriba. ) o
26 In anit igub uber quraun eng an bo imusi ini-

nou munon banam gugum wurit uber gamarar.

27 Munon Aib unumut qob gagam aninob
quraum, namanimun e ba aninou munon banam
gugum wurit wanungermari igunor.

28 Munon inubersiau tari Yisas wonou oau an-
menima wonou oau mein end qas igoarar.

